
RELACION PER PROJEKTLIGJIN 

"PER DISA NDRYSHIME NE LIGJIN NR. 97/2016 "PER ORGANIZIMIN DHE 
FUNKSIONIMIN E PROKURORISE NE REPUBLIKEN E SHQIPERISE" 

Ne ligjin nr. 97/2016 "Per orgamz1mm dhe funksionimin e prokurorise ne Republiken e 
Shqiperise" me ane te ketij projektligji propozohet te shtohet nje nen i ri qe mbulon fushen e 
marrdhenieve te Prokurorise me Komisionin Qendror te Zgjedhjeve. Ky nen synon te plotesoje nje 
boshllek te evidentuar nder vite ne Shqiperi sipas te cilit per veprat penale ne fushen e zgjedhjeve 
ka nje terr informacioni nga institucionet shteterore, ku ceshtjet penale zgjaten me vite ne hetim 
dhe gjykim, dhe publikut nuk i behet me dije veprimtaria e institucioneve per hetimin dhe 
perfundimin e gjykimit apo ekzekutimit te tyre. 

Projektligji i propozuar synon te normalizoje kete marredhenie, se pari ne kuadrin e se drejtes se 
iunformimit te publikut per hetimin/gjykimin/ekzekutimin e ceshtjeve penale ne fushen e zgjedhje 
te cilat padyshim perbejne interes publik, duke parashikuar qe informacioni ne lidhje me to duhet 
te behet publik dhe ne kohe, dhe se dyti transparencen e nevojshme te veprimtarise se 
institucioneve duke e mundesuar kete gje nepermjet shkembimit te informacionit te parashikuar 
ne kete ligj. 

Prokurori i Pergjithshem dhe Drejtuesi i Prokurorise se Posa9me, sipas juridiksionit perkates, 
detyrohen me ligj te japin informacion KQZ-se, brenda 15 ditesh nga kerkesa e kesaj te fundit, per 
hetimin e veprave penale ne fushen e zgjedhjeve. Informacioni jepet me te dhenat per 9eshtjet 
penale, personat nen hetim, kohezgjatjen e hetimit dhe perfundimin e tij, te dhenat per kerkesat e 
prokurorise per gjykim, kohezgjatjen e gjykimit dhe perfundimin e tij, te dhenat per ankimimin e 
vendimeve gjyqesore, shkakun e ankimimit, si dhe te dhenat per faktin nese 9eshtjet jane gjykuar 
ne apel ose ne Gjykaten e Larte dhe rezultatin e ketij gjykimi. Pjese e informacionit duhet te jete 
dhe informacioni per ekzekutimin e denimeve. 

Ky informacion sipas ketij ligji do te perdoret nga KQZ-ja per nevojat e informimit publik per 
gjendjen dhe rezultatet e hetimeve penale per 9eshtjet zgjedhore. 

Po ashtu ceshtja e hetimit te veprave penale ne fushen e zgjedhjeve gjithashtu evidentohet si nje 
kompetence e posacme edhe per drejtuesin e prokurorise nepermet shteses qe i behet nenit 43 te 
ligjit, duke rritur keshtu mekanizmin e pergjegjshmerise dhe te llogaridhenies ne kuader te hetimit 
penal te ketyre veprave penale. 


